
Գ Ր Ի Գ Ո Ր Բ Ա Լ Ա Ս Ա Ն Ց Ա Ն 
Ե Պ Հ 

Խ Ո Ր Հ Ր Դ Ա 8 Ւ Ն Հ Ա Ն Ր Ա Պ Ե Տ Ո Ւ Թ Յ Ո Ւ Ն Ն Ե Ր Ի Հ Ե Տ Հ Ս Խ Հ 
Ա Ռ Ե Վ Տ Ր Ա Տ Ն Տ Ե Ս Ա Կ Ա Ն Ա Ռ Ն Չ Ո Ւ Թ Յ Ո Ւ Ն Ն Ե Ր Ի 

Պ Ա Տ Մ Ո Ւ Թ Յ Ո Ւ Ն Ի Ց ( 1 9 2 1 - 1 9 2 2 Թ Թ . ) 

1921—1922 թթ- խորՀրգային Հանրապետությունների Հետ 

ՀՍԽՀ առևտրատնտեսական Հարաբերությունները մեծ նշանա-

կություն են ունեցել Հանրապետության տնտեսական կյանքի 

աշխուժացման Համար, սակայն այգ Հարաբերությունները Հա-

մակողմանի կերպով չեն ուսումնասիրվել: Պետք է նշել, որ 

խորՀրգային Հանրապետությունների շարքում առանձնապես 

մեծ է եղել Ռուսաստանի դերը, որի Հետ սերտ առևտրատնտեսա-

կան կապերը և նրանից ստացած տնտեսական օգնությունը մե-

ծապես նպաստեցին Հայաստանի քայքայված տնտեսության վե-

րականգնմանը՛. ՌԽՖՍՀ-ի Հետ մեկտեղ Հայաստանն առևտրա-

տնտեսական կապեր էր Հաստատել խորՀրգային մի շարք Հան-

րապետությունների Հետ (Աղբբեքան, Վրաստան, Ուկրաինա): 

Այդ Հարաբերությունների չնորՀիվ ԽորՀրգային Հայաստանի 

իշխանությունները կարողացան փոքր ինչ աշխուժացնել երկրի 

արդյունաբերությունը, ինչն էլ իր Հերթին մեծ նշանակություն 

ունեցավ երկրռւմ սոցիալ-տնտեսական վիճակի բարելավման 

Համար: Հենց այդ Հարցի լուսաբանմանն էլ նվիրված է սույն 

Հոդվածը: 

1921 թ. սկսած առևտրատնտեսական որոշակի Հարաբե-

րություններ են Հաստատվում Հայաստանի և Ադրբեքանի միքև: 

Հոկտեմբերին Ադրբեքանում ՀՍԽՀ լիազոր ներկայացուցիչ Դով֊ 

լաթովը և Բաքվի «Դոմկրատ» գործարանի տնօրեն Հ . ՜Քոչարովր 

պայմանագիր են ստորագրում, Համաձայն որի ԽորՀրգային 

Հայաստանի կառավարությունն ան Հատույց իր տնօրինման 

տակ էր վերցնում վերքինիս դեռևս չպետականացված գործարա-

նը՝ այնտեղ կացինների, պայտերի և գյուղատնտեսության Հա-

- 245 -



մար անհրաժեշտ այլ գործիքների արտագրություն սկսելու Հա-

մար: Պայմանագիրը բաղկացած էր 8 կետից, որտեղ նշված էին 

Հ. Քոչարովի կողմից գործարանը ՀՍԽՀ-ին Հանձնելու կարգր 1լ 

պայմանները: Բացի այգ նշվում էր, որ Քոչարովի գործարանն 

իր արտադրանքը պետք է վաճառեր միայն ԽորՀրդային Հայաս-

տանին: Եթե ՀՍԽՀ իշխանություններր պատրաստի արտադրան-

քի Համար չվճարեին երկու ամսվա րնթացքում, Քոչարովն իրա-

վունք ուներ դրանք վաճառել մասնավոր անձանց՛: Այս գոր-

ծարքի մասին Դովլաթսվր տեղեկացնում է ՀԱԽՀ Ժողտնտխորհի 

նախագահ Լուկաշինին նշելով, որ մետաղի Հար գոն ի գնի պատ-

ճառով ավելի ն պա տա կա Հար մար է, որպեսզի գործարանր մնա 

Բաքվում և աշխատի այնտեղ2: 

Թե ինչպիսի պատասխան է տվել Լոլկաշինր Դովլաթովի 

առաջարկին, Հայտնի չէ, բայց, ամենայն Հավանականությամբ, 

այն բացասական է եղել՛. Այս կարծիքը Հիմնավորվում է այն 

փաստով, որ 1921 թ. վերջերին նույն Քոչարովր դարձյալ Համա-

գործակցության առաջարկով դիմում է Բաքվում ԽորՀրդային 

Հայաստանի ներկայացուցչությանը, բայց այս անգամ ոչ միայն 

իր, այլև Բաքվի պղնձաձուլարանների նախկին տնօրեններ 

Օգանեզով եղբայրների և Աստվածատուր Տեր-Կարապետովի 

անունից: Խումբը Հայաստանի իշխանություններին առա Հար-

կում էր իրենց պատկանող Հաստոցների, շարժիչների և գործիք-

ների օգտագործմամբ Երևանում բացել պոզպատ-պղնձի ձուլա-

րան և մեխանիկական գործարան: Ըստ նախաձեռնող խմբի ներ-

կայացրած ծրագրի բացվող գործարանում առաջարկվում էր 

ունենալ պողպատ-պղնձի ձուլարան, դարբնոց, մեխանիկական 

արտադրամաս3: 

1 ՀԱՍ, ֆ. 115, ց. 1, գ. 36, թ. 62: 
1 Նույն տեղում, թ. 64: 
3 Նույն տեղում, գ. 82, թ. 21: 

Թև ինչպիսին եղավ ՀՍԽՀ կառավարության պատասխանը 

և ինչ ճակատագիր ունեցավ վերոՀիշյալ պայմանագրի նւսխա֊ 

դիեր, մեզ Հայտնաբերել չՀաքողվեց: 

Մեր կարծիքով, Բաքվի Հայ գործարանատերերի այս շա֊ 

Հագրգռվածությոլնր բացատրվում էր նրանով, որ վերջիններս 

մտավախություն ունեին, թե իրենց պատկանող Հաստոցները 

կարող են պետականացվել ադրբեջանական իշխանությունների 

կողմից:Դրանք նվիրելով Հայաստանին նրանք որոշ չափով 

կպաՀպանեին իրենց ունեցվածքը, որովՀետԼւ Հայաստանի իշ-

խանություններին առաջադրած պայմաններով Հաստոցների տե-

րերր պետք է Հիմնադրվող գործարանում աշխատեին որպես 

տնօրեններ: 

Հայ-ադրբեջանական առևտրատնտեսական Համագործակ-

ցության օրինակ է այն փաստը, որ երկրի կաշվե արդյունաբե-

րության զարգացման Համար ան Հրաժեշտ աղաղման4 նյութերը 

Հայաստանի կառավարությունը որոշում է ձեռք բերել Ադրբե-

ջանից՝. Այդ նյութերը ձեռք բերելու նպատակով ՀՍԽՀ իշխա-

նություններն Ագրբեջան են ուղարկում Հայրապետ Խաչատըր-

յանցին՝. վերջինս իր օգնականի Հետ շրքում է Ագրբեջան ի մի 

շարք շրջաններում և պարզում, որ այդ նյութերն ավելի նպա-

տա կա Հարմար է ձեռք բերել «Ազսոյուզի» միջոցով, քանի որ 

մասնավոր անձանցից գնելու դեպքում Հարկ կլիներ մի քանի 

անդամ ավելի թանկ վճարել: Հայաստանի պատվիրակներին Հա-

ջողվում է 1921թ. Հուլիսի 5-ին Ադրբեջանին Հանձնված Ղարա-

բաղի չրք անում ձեռք բերել 1222 փութ աղաղման նյութեր: Նո-

յեմբերի 20-ին Լուկաշինը Դովլաթովին և Խաչատրյան ցին Հե-

ռագիր է ուղարկում առաջարկելով աղաղման նյութեր ձեռք 

բերել նաև Ադրբեջանի Գյանջայի շրջանում: Հանձնարարու-

թյունը կատարվում է և Հայաստանի պատվիրակներին Հաջող֊ 

4 Այս նյութերը օգտագործվում են կաշվի վերամշակման համար: 

վում է ԳյանՀայի և Գյոքչայի լրմաններում ձեռք բերել 446 

փութ աղաղման նյութեր : 

Այս գործարքներից բացի Հայաստանի իշխանություններն 

առևտրական ակտիվ Հարաբերությունների մեՀ էին ադրբեջա-

նական մեկ այլ րնկերության՝ «Ազնեվթի» Հետ: 1922 թ. Հուն-

վարի 30-ին «Ազնեվթի» ղեկավար Ա. Աերեբր ովսկին և ՀԱԽՀ 

ԺողկոմխորՀի նախագաՀ Ալ. Մյասնիկյանր Համագործակցու-

թյան վերաբերյալ պայմանագիր են ստորագրում: Այն բաղկա-

ցած էր 9 Հոդվածից: Պայմանագրի Համաձայն «Ազնեվթր» Հա-

յաստանի ձեռնարկությունների կարիքների Համար տրամադ-

րում էր մոտ 100 Հազար փութ նավթամթերք, որըг րաց էր թողն-

վելու 1914 թ. Հունվարի գներով: Նավթի փոխարեն Հայաստանի 

Ժողտնտեսության բարձրագույն խորՀուրդր Բաքու էր ուղար-

կում Հայաստանի պետական մարմինների տրամադրության 

տակ գտնվող ամբողՀ ծծմբաքարր, դինին և կոնյակը՛. Պայմանա-

գիրն ուժի մեՀ էր մտնում փետրվարի 1-ից և գործելու էր մինչև 

1923 թ. մայիսի 1-ը : 

Այս պայմանագրում որպես Համագործակցության Հիմք 

րնդունվել էր ապրանքափոխանակությունը՛. ԱգլւբեՀանին տրա-

մադրելով այդ պաՀին Հայաստանում արտադրվող ապրանքնե-

րր, ՀԱԽՀ իշխանությունները դրա դիմաց ստացվող նավթը ոչ 

միայն օգտագործում էին երկրի գործարանների կարիքների Հա-

մար, այլև այն փոխանակում էին այլ երկրներոլմ Հայաստան 

ներկրելով առա Հին ան Հրաժեշտ ութ յան ապրանքներ՛. 

«Ազնեվթի» Հետ մեկ այլ պայմանագիր Հայաստանի իշ-

խանությունները ստորագրում են ապրիլի 26-ին Բաքվում՛. 

«Ազնեվթի » կողմից այն ստորագրում է կազմակերպության ղե-

կավարի օգնական Գոցը, իսկ Հայկական կողմից՝ ՀԱԽՀ ժող-

տնտեսության բարձրագույն խորՀրդի ներկայացուցիչ Արտեմ 

ԶոՀըաբյանցը: Պայմանագիրր բաղկացած էր 14 Հոդվածից: 

5 Նույն տեղում, գ. 87, թ. 9: 
6 Նույն տեղում, թ. 55: 

Աո աքին Հողվածի Համաձայն Հայկական կողմը պարտավոր-

վում էր Ալավերդու, Սուսիմադանի և. Տանձուտի Հանքերից 

«Ազնևվթի» կարիքների Համար տարեկան ուղարկել 300 Հազար 

•իութ ծծմբաքար: Ըստ 9-րդ Հոդվածի Հայաստանից ուղարկվող 

ծծմբաքարի դիմաց «Ազնեվթը» ուղարկելու էր նավթ և. կերոսին 

Հետևյալ Համամասնությամբ 60 %-ը նավթ, 40 %-ր՝ կերոսին: 

Պայմանագրով նավթի մեկ փութի դինը սաՀմանվում էր 40 կո-

պեկ, կերոսինի մեկ փութը՝ 50 կ ոպեկ: Բաքու ուղարկվող 

ծծմբաքարի նախորդ ամսվա խմբաքանակի դիմաց ադրբեջանա-

կան կողմը վճարելու էր Հաղորդ ամսվա 15-ին: «Ազնեվթը» որ-

պես կանխավճար Հայկական կողմին տրամադրում էր 7 ցիս-

տեռն նավթ և 3 ցիստեռն կերոսին (Հոդվ. 11): 13-րդ Հոդվածի 

Համաձայն՝ պայմանագրի բնօրինակը պաՀվելոլ էր Բաքվում, 

իսկ կրկնօրինակը՝ Երևանում7: 

Սրանք Ագրբեջանի Հետ առևտրատնտեսական Հարաբե-

րությունների կոնկրետ օրինակներ են և մեծ նշանակություն 

ունեցան Հայաստանի տնտեսության զարգացման Համար: 

Ադրբեքանի Հետ առևտրատնտեսական Հարաբերություն-

ներին զոլդաՀեռ, ԽորՀրգային Հայաստանը առևտրատնտեսա-

կան որոշակի առնչություններ է ունեցել նաև ԽորՀրգային 

ԱդՐբերանի մաս կազմող Նախիջևանի Ինքնավար Սոցիալիս-

տական ԽորՀրգային Հանրապետությա ն Հետ: 1921 թ. փետրվա-

րի 22-ին Նախիջևանում բացվում է ԽորՀրգային Հայաստանի 

տնտեսական ներկայացուցչությունը , իսկ 1922 թ. փետրվարի 

22-ին ՀՍԽՀ արտգործժողկոմատը Նախիջևան է ուղարկում Սե-

րս Մանուց յանին: Վերջինիս տրված մանդատում նշվում էր, որ 

այն ներկայացնողը Նախիջևանի Ինքնավար Սոցիալիստական 

ԽորՀրգային Հանրապետությունում ՀՍԽՀ լիազոր ներկայացու-

7 Նույն տեղում, գ. 83, թ. 22: 
՚ եսայան Ա., Հայաստանի միջազգային իրավական դրությունը 1 9 2 0 - 1 9 2 2 թթ., 
Ե., 1967, էջ 3 9 5 - 3 9 6 : 

ցիչն է, և խնդրվում է Նախիջևանի իշխանություններին ամեն 

Հարցում աջակցել նրան9: 

«ԽորՀրդային Հայաստան» թերթի «Եղբայրական օգնու-

թյուն Նախիջևանին» վերնագրով Հոդվածում նշված կ, որ «Հա-

յաստանի ժողկոմխորՀր իր Համեստ միջոցներից միշտ էլ բաժին 

է տրամադրել Նախիջևանի Հանրապետությանդ Որոշում է րն-

դունվել Նախիջևանին մաս-մաս տրամադրել 20.000 ռ. ոսկով, 

որից 5000-ր մայիսի 10-ին է տրամադրվել»10: 

1922 թ. Հուլիսի 2-ին «Հայկոոսլի» և «Նախսոյոլղի» (Նա-

խիջևանի շրջանի կոոպերատիվների միություն) միջև ստո-

րագրված Համաձայնադրով վերջինս, որպես ինքնուրույն կոո-

պերատիվ կազմակերպություն, մտնում է Հայկոոպի կազմի մեջ՛. 

«Նախսոյոլզր» պարտավորվում էր արտասաՀմանյան բոլոր 

գնումները կատարել Հայկոոպի արտասաՀմանյան գրասենյակ-

ների միջոցով՛. Փոխադարձ իրազեկության և կապի Հաստատման 

նպատակով երկու կոզմերր պայմանավորվում են երկուստեք 

ունենալ ներկայացուցիչներ՛. «Նախսոյուզի» Հետ Համաձայ-

նություն է կնքվում Սուստինսկի աղաՀանքերը չաՀագործելու, 

ինչպես նաև Օրդուբադում շերամի կոկոններ դնելու մասին": 

Երկկողմ Հարաբերություններում, այնուամենայնիվ, գո-

յություն ուներ նաև որոշակի լարվածություն: 1921 թ. դեկտեմ-

բերի 10-ին ՀՍԽՀ արտգործժողկոմատը բողոքի նոտա է ուղար-

կում Նախիջևանի արտգործժողկոմատ, որտեղ նշվում է, որ 

Ջուլֆայից Հայաստան եկող գնացքներր կանգնեցվում են Նո-

րաշեն կայարանում և ձերբակալվում են ՀՍԽՀ այն քաղաքացի-

ները, որոնց մոտ լինում է թեկուզ մեկ փութ ցորեն: «Հաշվի առ-

նելով այն Հանգամանքը, որ Կովյբյուրոյի Հրամանով Վրա и տա-

նի, Հայաստանի և Ադրբեջանի միջև բոլոր բեռները պետք է 

անցնեն առանց ստուգման և որ Հայաստանից Նախիջևան մեկ-

9 ՀԱԱ. ֆ. 114, ց. 1. գ. 206, թ. 1, գ. 241, թ. 87: 
10 «Խորհրդային Հայաստան», 14 մայիսի 1922 թ., N 105: 
11 Նույն տեղում, 2 հուլիսի 1922 թ., N 145: 

նող գնացքները չեն ստուգվում մեր կողմից, խնդրում եմ, որ-

սլեսդի Նախիջևանի Արտգործնախարարությոլնը միջամտի Հե-

տագայում նման դեպքերը բացառելու նպատակով», — գրված է 

նոտայի վեր քու մ*: 

ԸնգՀանրասլես, Նախիջևանի իշխանություններից և մա-

նավանդ Նորաշեն կայարանի ղեկավարությունից միայն Հայերը 

չէին գժգոՀոլմ: Հանիրավի գործողություններ էին կատարվում 

նաև Պարսկաստանի քաղաքացիների նկատմամբ: Հայտնի է, որ 

Նորաշեն կայարանում պարսիկ ուղևորների բեռները Հափշտա-

կելու փաստով Երևանում Պարսկաստանի փոխՀյոլպատոս Ար֊ 

գուլֆեթ խանը բողոքի նոտա է ուղարկել Նախիջանի իշխա-

նություններին նշելով, որ նման դեպքերի կրկնության դեպ-

քում ինքը կդիմի Պարսկաստանի կառավարությանը3: 

ԽորՀրգային Հանրապետությունների շարքում մյուս երկի-

րը, որի Հետ որոշակի առևտրատնտեսական առնչություններ 

Հաստատելու փորձեր կատարեցին ԽորՀրգային Հայաստանի իշ-

խանությունները, Վրաստանն էր: Դեռե.ս 1920 թ. դեկտեմբերի 

2 7 ֊ ի ն Վրա ստանում ԽորՀրգային Հայաստանի լիազոր ներկայա-

ցուցիչ էր նշանակվել Դանուշ ՇաՀվերդյանրԱյդ մասին Հայ-

կական կողմը Հատուկ նամակ էր ուղարկել Վրաստան14: 

Հայաստանի Համար Վրաստանի Հետ առևտրատնտեսական 

Հարաբերություններ Հաստատելը կարևոր էր այն առումով, որ 

ՀՍԽՀ իշխանություններն այլ երկրների Հետ ապրանքափոխա-

նակության Համար կարող էին օգտագործել Վրաստանի սևծով֊ 

յան նավաՀանգիստները, և բեռներն առանց դժվարությունների 

տեղափոխել Երևան: Վրաստանի Հետ Հարաբերություններն ակ-

տիվացան միայն 1921 թ• փետրվարից Հետո, երբ այնտեղ Հաս-

տատվեցին խորՀրգային կարգեր: Մինչ այգ, վրացական իշխա-

նություններն անրնդՀատ արգելքներ էին Հարուցում և թույլ 

12 ՀԱԱ, ֆ. 114, ց. 1 .Գ.206, թ. 11: 
13 Նույն տեղում, գ.187, թ. 90: 
14 Նույն տեղում, ց. 2, գ. 49, թ. 2: 

չէին տալիս իրենց տարածքով անցնի Ռուսաստանից և Ադրբե-

Հանից դեպի Հայաստան ուղարկվող հացահատիկը և այլ բեռ-

ներ: Այս փաստը հարուցում էր Հայաստանի իշխանությունների 

արդարացի զայր ույթր'. 

Արխիվային փաստաթղթերի ուսումնասիրությունր մեզ 

հիմք է տալիս եզրակացնելու, որ չատ հաճախ Վրաստանի 

կենտրոնական իշխանությունների հրահանգները չէին կատար-

վում տեղական վրացական չինովնիկների կողմից: Դրա վառ 

օրինակ է հանդիսանում Վրաստանից Հայաստան եկող գնացքի 

կոմենդանտի հեռագիրը, որը նա 1921 թ. հունվարի 30-ին 

ուղարկել էր Վրա ստանում ՀԱԽՀ լիազոր ներկայացուցիչ Դա֊ 

նուշ Շահվերդյանին: Հեռագրում նշվում էր, որ Հայաստան 

եկող իր ղեկավարած գնացքը բերում է 12 վագոն ցորեն, գարի, 

բրինձ ե զանազան այլ ապրանքներ: Սակայն, Շահալի կայարա-

նի ղեկավարությունը հրաժարվել էր բաց թողնել 3 վագոն՝ 

չտալով ոչ մի բացատրություն և. դրանով խախտելով տրանզի-

տի վերաբերյալ հայ-վրացական պայմանավորվածություններդ 

«Խնդրում եմ Ձեզ անհապաղ միջամտելու երեք վագոն ապրան-

քը բաց թողնելու համար»,— դրված է հեռագրի վերՀոլ մ15: 

Այս խնդրի վերաբերյալ Դանոլշ Շահվեր ղ յան լ7 հետևողա-

կանություն է ցուցաբերում և միջադեպը հարթվում է: Վրացա-

կան կողմը համաձայնվում է վերադարձնել առգրավված 3 վա-

գոն ապրանքը: Այդ մասին մենք տեղեկանում ենք Դ. Շահվերդ-

յանի կողմից 1921 թ. փետրվարի 15-ին Բաքվում ՀԱԽՀ լիազոր 

ներկայացուցիչ Աթաբեկյանին ուղարկված հեռագրից: Նշվում 

էր, որ Շա հա լի ում կանգնեցված երեք վագոն ապրանքը բաց է 

թողնվել և Թիֆլիսում ՀԱԽՀ լիազոր ներկայացուցչությունը 

անում է հնարավոր ամեն ինչ ապագայում այլևս նման 

երևույթների չկրկնման համար16: 

' 5 նույն տեղում, ց. 1, գ. 42, թ. 29, գ. 44, թ. 32: 
16 Նույն տեղում, գ. 83, թ. 13: 

Թի ֆ լիսում լիազոր ներկայացուցչությունից րաց ի Հ ՍԽՀ-ն 

հյուպատոսարաններ ուներ նաև. Բաթո լմում և Սուխո լմում: 

Հատկապես ակտիվ էր Բաթոլմի Հյուպատոսարանը: Այնտեղ էր 

գտնվում նաև Հայաստանի տնտեսական ներկայացուցչությու-

նըՀ 

Թիֆլիսում Հայաստանի ներկայացուցչությունը տնտեսա-

կան կապեր էր Հաստատել Բա թո լմում գործող «Կովկաս» 

առևտրային ընկերության Հետ՛. Վերջինս ՀՍԽՀ իշխանություն-

ների պատվերով երկրին ան Հրաժեշտ ցանկացած ապրանք գնում 

էր արտասաՀմանից և տեղափոխում Բաթում, որտեղից էլ Հա-

յաստանի իշխանությունները կազմակերպում էին այգ բեռների 

տեղափոխությունը Հայաստան17: 

1922 թ. Հունվարի 30-ի Բաթում ում ՀՍԽՀ տնտեսական 

ներկայացոլցչի գրությունում մանրամասն ներկայացված է Բա-

թում ում իրենց գործունեությունը և Հայաստանի տնտեսու-

թյան Համար Բաթումի նշանակությունը: ՀՍԽՀ տնտեսական 

ներկայացուցչությունը պարբերաբար տեղեկություններ էր Հա-

ղորդում Բաթումի, արևմտյան և ռուսական մերձծովյան շուկա-

ներում տիրող վիճակի մասին: Տնտեսական ներկայացուցչու-

թյան մյուս կարևոր խնդիրը գաղթականների Հարցն էր: Բա թո ւ ֊ 

մում գտնվող գաղթականների վիճակը ծայրաՀեղ ծանր էր և 

տնտեսական ներկայացուցչությունն ակտիվ գործունեություն 

էր ծավալում գաղթականներին օգնելու Համար18: 

Պետք է նշել, որ չնայած դժվարություններին, Հայաստանի 

իշխանություններն ամեն Հանք գործադրում էին Վրաստանի 

Հետ տնտեսական Հարաբերություններ բարելավելու ուղղու-

թյամբ և օգտագործում էին ցանկացած Հնարավորություն Հա-

յաստանն ան Հրաժեշտ ապրանքներով ապա Հովելու Համար: 

Առևտրատնտեսական Հարաբերություններ Հաստատելու 

որոշակի փորձեր կատարվեցին նաև Ուկրաինայի Հետ՝. 1921 թ. 

17 Նույն տեղում, գ. 42, թ. 107: 
18 Նույն տեղում, գ. 258, թ. 3 -5 : 

Հուլիսի 21-ին ՀԱԽՀ արտգործժողկոմատը երկկողմ ապրանքա-

փոխանակություն Հաստատելու առաջարկով դիմեց Ուկրաինայի 

իշխանություններին, որոնք տվեցին իրենց Համաձայնությունը: 

Այդ մասին տեղեկանում ենք 1921 թ• Հոկտեմբերին ՀՍԽՀ արա֊ 

գործժողկոմատին ուղղված Ուկրաինայոլմ ԽորՀրդային Հա-

յաստանի լիազոր ներկայացուցիչ Կարախանյանի Հեռագրից: 

Կարախանյանր Հեռագրում Հետաքրքրվում էր «Հայաստանն 

ի՛՛նչ քանակությամբ, թնդությամբ կոնյակ և երիտասարդ գինի 

կարող էր առաքել և ի՞նչ ժամկետներում: Ուկրաինայոլմ 

ԽորՀրդային Հայաստանի ներկայացուցիչը նշում է նաև, որ 

այնտեղ կարելի է ձեռք բերել ռուսական արտադրության մինչև 

մեկ միլիոն արչին կտորեղեն և գյուղատնտեսական գործիքներ: 

Ապրանքափոխանակության դեպքում Հաշվի են առնվելու 

մինչև պատերազմը գործած գներր»19,— նշված է Հեռագրի վեր-

Հում: 

Կարախանյանի Հեռագրի պատասխանը Հայաստանի իշ-

խանություններն անՀայտ պատճառներով ձգձգում են՛. Այս 

փաստր զարմանալի է, քանի որ ուկբաինացիներր Համաձայնվել 

էին Հայաստանի Հետ առևտուր իրականացնել Հենց այն պայ-

մաններով, որով ցանկացած երկրի Հետ առևտրատնտեսական 

Հարաբերություններ Հաստատելու ժամանակ ձգտում էին Հա-

յաստանի իշխանությունները, այսինքն ապրանքափոխանա-

կության միջոցով: Հոկտեմբերի 29-ին Կարախանյանր կրկին Հե-

ռագրում է Հայաստան կրկնելով Ուկրաինայի Հետ ապրանքա-

փոխանակության Հաստատման անՀրաժեշտռւթյան մասին20: 

Վերջապես, նոյեմբերին ՀՍԽՀ Ժողտնտեսության բարձրագույն 

խորՀրդի քարտուղար Տեր-Հովնանյանը Կարախանյանի\ն գրում 

էր, որ շուտով Հայաստանի ժողտնտխորՀի ներկայացուցչի Հետ 

Ուկրաինա է ուղարկվելու կոնյակ և դինի21: Այդ մասին տեղե-

19 Նույն տեղում, ֆ. 115, ց. 1, գ. 36, թ. 77: 
2 0 Նույն տեղում, գ. 82, թ. 33: 
21 Նույն տեղում, թ. 32: 

- 2 5 4 ֊ 



կահում ենք 1922 թ. Հունվարի 23-ին ՀՍԽՀ ժողտնտխորՀի նա-

խագաՀ Լուկաչինին ուղարկված Կարախանյանի նամակից՛. Կա-

րախանյանլւ գրում էր, որ Ուկրաինան կարող է բազմազան ապ-

րանքատեսակներ ուղարկել Հայաստան, բայց դրա դիմաց պետք 

է ստանա այնպիսի ապրանք, որը չկա տեղում: Նա դիմում է 

բազմաթիվ Հիմնարկությունների՝ առաջարկելով գնել Հայկա-

կան կոնյակը, բայց մերժում է ստանում: Լիազոր ներկայացոլց-

չի խոսքերով Հնարավոր չէ կոնյակը վաճաոլել նաև մասնավոր 

անձանց, քանի որ Ուկրաինայոլմ բացակայում է կոնյակի 

ագատ վաճառքի մասին դեկրետը՝. Իսկ ինչ վերաբերվում է գի-

նուն, ապա, զեկուցողի խոսքերով, այն ավելի դյուրին է վաճա-

ռել՛. Բացի այդ, Ուկրաինայի Արտ առը (արտաքին առևտրի 

մարմինը) Հրաժարվում է գյուղգործիքները և մանուֆակտու-

րան փոխանակել Հայկական կոնյակի և գինու Հետ՝ իր քայլը 

պատճառաբանելով նրանով, որ ստացված գինին և կոնյակն 

ան Հնար է վաճառել արտասաՀմանում: 

1921 թ. նոյեմբերի 29-ին Կարախանյ անլւ Հերթական Հեռա-

գիրն է ուղարկում Հայաստան: Հեռագրում նշվում էր, որ Խար-

կով քաղաքում բնակվող լուցկու գործարանատեր Յազիքյան 

եղբայրները դիմել են ներկայացուցչություն և խնդրել աջակցել 

իրենց այգ գործարանը Հայաստան տեղափոխելու Հարցում: 

Ցազիջյանները ցանկություն էին Հայտնել, բացի լուցկու ար-

տադրությունից, Հայաստանում զբաղվել նաև մատիտի, կարմիր 

ֆոսֆորի և օճառի արտադրությամբ: Գործարանի արդյունավե-

տության բարձրացման նպատակով նրանք պարտավորվում էին 

Հայաստան տեղափոխել տարբեր Հաստոցներ Հետևյալ պայ-

մաններով գործարանը Համարվում էր ՀՍԽՀ սեփականությունը 

և եղբայրները ստանալու էին աշխատավարձ, ինչպես նաև շա-

Հույթից որոշակի տոկոս, կամ էլ եղբայրները Համարվելու էին 

սեփականատերեր, սուբսիդավորվելու էին պետության կողմից և 

սուբսիդիան վերադարձնելու էին պատրաստի արտադրանքի 

տեսքով22: վերքում Կարախանյանր ՀՍԽՀ իշխանություններից 

խնդրում էր պատասխանն ուղարկել Բաքվում Խորհրդային Հա-

յաստանի լիազոր ներկայացուցիչ Դովլաթովի միիցով: 

Ուկրաինայի հետ տնտեսական առնչություններում 

Խորհրդային Հայաստանի իշխանությունն երր որևէ էական հա-

ջողությունների չհասան և երկու երկրների մի Հև այդպես էլ 

ապրանքափոխանակության վերաբերյալ պայմանադիր չստո֊ 

րադրվեց: 

Այսպիսով խորհրդային հանրապետությունների հետ 

առևտրատնտեսական հարաբերություններ հաստատելու հար-

ցում ՀՍԽՀ իշխանություններր հասան որոշակի հաջողություն-

ների՝ չնայած այն հանգամանքին, որ ոչ բոլոր խորհրդային 

հանրապետությունների հետ առևտրական պայմանագրեր ստո-

րագրվեցին: Դրա գլյսավոր պատճառներից մեկն այն էր, որ Հա-

յաստանի կողմից առաջարկվող ապրանքների ցանկր չափազանց 

համեստ էր և ոչ միշտ կւսրող էր հետաքրքրություն առաջացնել 

այլ երկրներում: Խորհրդային որոշ հանրապետությունների հետ 

առևտրային պայմանագրերի բացակայությունը բացատրվում է 

նաև այն հանգամանքով, որ այգ երկրներր հրաժարվում էին 

առևտրի հիմքում դնել ապրանքափոխանակոլթյունր և գերա-

դասում էին առևտուր իրականացնել կանխիկ դրամով: Սա, 

իհարկե, ձեռնտու չէր ՀՍԽՀ-ին, որր, ունենալով դրամական 

սուղ միջոցներ, ձգտում էր առևտուր իրականացնել ապրանքա-

փոխանակության միջոցով: 

22 Նույն տեղում, գ. 87, թ. 12: 

Г Р И Г О Р Б А Л А С А Н Я Н 
Е Г У 

И З И С Т О Р И И Т О Р Г О В О - Э К О Н О М И Ч Е С К И Х О Т Н О Ш Е Н И Й 

С С Р А С С О В Е Т С К И М И Г О С У Д А Р С Т В А М И ( 1 9 2 0 - 1 9 2 2 ГГ . ) 

Р Е З Ю М Е 

Статья посвяшена торгово-экономическим отношениям 
Армянской ССР с советскими государствами начала 20-ых годов 
20-го столетия. 

Благодаря установлению торгово-экономических отноше-
ний с советскими республиками, правительству Армении удалось 
смягчить продовольственный кризис в стране и предпринять шаги 
к восстановлению промышленности Армении. Надо подчеркнуть, 
что в первую очередь были созданы прочные экономические отно-
шения и связи с Россией. Некоторые экономические связи были 
установленый также с Азербайджаном, Грузией и Украиной. 

Так, с отдельными предприятиями Азербайджана власти 
Армении заключили торгово-экономические соглашения, что спо-
собствовало активизации некоторых отраслей промышленности. 

До установления советской власти, правительство Грузии 
всячески препядствовало транзиту грузов, предназначенных для 
Армении (даже гуманитарных) по своей территории, которые шли 
со стороны России. С Грузией экономические связи активизи-
ровались только после установленя в стране советской власти. 

Власти Армении пытались установить экономические связи 
и с Украиной. Армянское правительство в основу торговых отно-
шений пыталось вложить принцип товарообмена, т.е. таким обра-
зом стремилось компенсировать отсуствие в стране наличной 
валюты. Но власти Украины отказались от такого принципа 
торговых отношений, поэтому между двумя государствами не было 
подписано торгового соглашения. 

